ᐃᒡᓗᓕᐅᑉ ᐃᒪᖓᓂ ᓇᓄᕐᓂᒃ ᖃᐅᔨᕐᓴᓂᕐᒧᑦ ᓄᓇᓕᓐᓂᒃ ᐅᖃᖃᑎᖃᕐᓂᕐᓂᒃ ᓇᐃᓪᓕᑎᖅᓯᒪᔪᑦ ᔪᓚᐃ 2012

ᓱᓇ:
ᓇᐃᓪᓕᑎᖅᓯᒪᔪᑦ ᑎᑎᖅᑲᖏᑦ ᓄᓇᓕᓐᓂ ᐆᒪᔪᕐᓂᐊᖅᑎᒃᑯᑦ ᒥᑭᒋᐊᕐᓂᐊᑏᓪᓗ ᑲᑎᒪᔨᖏᑦᑕ ᐃᓱᒪᓯᕆᑦᓱᑎᒃ ᑲᑎᒪᓂᖏᓐᓂᒃ. 

ᓇᒥ:
 
ᐃᒡᓗᓕᐅᑉ ᐃᒪᖓᓂ ᓇᓄᕐᓅᖓᔪᑦ 

ᓱᒻᒪᑦ:

ᐊᑐᐃᓐᓇᐅᑎᑦᓯᓂᖅ ᒫᓐᓇ ᖃᖓᑕᔫᒃᑯᑦ ᖃᐅᔨᓴᖅᑕᐅᓯᒪᔪᓂᒃ
ᑭᓇ:
ᓇᔫᑎᔪᑦ ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᐃᒡᓗᓕᒑᕐᔪᒻᒥ, ᓇᐅᔮᓂ, ᑭᓐᖓᕐᓂ, ᓴᓪᓕᒥ, ᐃᒡᓗᓕᒻᒥ, ᓴᓂᕋᔭᒻᒥ; ᒥᓂᔅᑕᐅᕕᖓᓐᓂᒃ ᐊᕙᑎᓕᕆᔨᒃᑯᑦ ᑭᒡᒐᖅᑐᐃᔪᓂᒃ ᓇᔫᑎᔪᖃᔪᔪᖅ; ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ, ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᑭᒡᒐᖅᑐᐃᔨᖏᑦ ᓇᔫᑎᔪᓐᖏᑦᑐᑦ; (ᑭᒻᒥᕈᑦ ᐆᒪᔪᕐᓂᐊᖅᑎᒃᑯᑦ ᐋᖅᑭᑦᑕᐅᓯᒪᔪᖅ ᔪᓚᐃ 26, 2012-ᒧᑦ, ᑭᓯᐊᓂ ᓄᖅᑲᖅᑎᑕᐅᔪᒧᖅ ᑲᑎᒪᔨᖏᑦ ᐅᐸᓐᖏᓗᐊᕐᓂᖏᓐᓄᑦ - ᑲᑎᒪᓂᖅ ᐅᓪᓗᓕᐅᖅᑕᐅᒃᑲᓐᓂᓛᖅᑐᖅ)

ᖃᖓ:
ᑲᑎᒪᓂᖃᔪᔪᑦ ᐊᑯᕐᖓᓐᓂ ᔫᓂ 25 ᐊᒻᒪᓗ ᔪᓚᐃ 26, 2012 

ᐃᓱᒫᓘᑎᓪᓗᐊᑕᐃᑦ/ᐊᔾᔨᒌᒐᓚᐃᑦ ᐃᓗᓕᕆᔭᐅᔪᑦ:

ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᓈᒻᒪᓴᖅᑐᑦ ᐊᑐᖅᑕᐅᓂᖏᓐᓂᒃ ᐅᓚᕕᒐᑎᒃ ᖃᐅᔨᓴᕈᑕᐅᔪᑦ ᖃᖓᑕᔫᒃᑯᑦ ᓇᓄᐃᑦ ᐊᐅᓚᑕᐅᒐᑎᒃ ᐊᒡᒐᒻᒧᑦ. 

ᐆᒪᔪᕐᓂᐊᖅᑎᒃᑯᑦ ᓈᒻᒪᓐᖏᑦᑐᑦ ᖃᐅᔨᓴᕐᓂᐅᔪᓂᒃ ᑲᐱᓯᖃᑦᑕᖅᓱᑎᒃ ᓄᑮᖅᑎᕈᑎᓂᒃ ᓇᓄᕐᓂᒃ
ᐆᒪᔪᕐᓂᐊᖅᑎᓕᒫᑦ ᐊᐱᖅᑯᑎᖃᖅᓯᒪᔪᑦ ᖃᖓᑕᔫᒃᑯᑦ ᖃᐅᔨᓴᕐᓂᐅᕙᑦᑐᑦ ᖃᖓᒃᑰᕐᓂᖓᓂᒃ. ᒥᓂᔅᑕᐅᕕᖓᑦ ᐊᕙᑎᓕᕆᔨᒃᑯᑦ ᑐᑭᓯᑎᑦᓯᒋᐊᔪᔪᑦ ᖃᖓᒃᑰᕐᓂᕆᓯᒪᔭᖓ ᐊᑲᐅᓈᖅᓯᒪᓂᖅᐸᐅᒐᓱᐊᖅᑐᖅ. ᐱᔾᔪᑕᐅᔪᑦ, ᑐᑭᓯᑎᑦᓯᒋᐊᕈᑕᐅᒻᒪᑕ ᐆᒪᔪᕐᓂᐊᖅᑏᑦ ᓈᒻᒪᓴᖅᑑᔮᓕᔪᔪᑦ.

ᐃᓘᓐᓈᒍᑦ ᐃᑲᔪᖅᓯᔭᐅᔪᑦ ᖃᖓᑕᔫᒃᑯᑦ ᖃᐅᔨᓴᕐᓂᐅᔪᑦ ᐆᒪᔪᕐᓂᐊᖅᑎᓄᑦ; ᐊᒥᓱᑦ ᐊᖏᖃᑎᖃᕐᒥᔪᑦ ᖃᐅᔨᔭᐅᔪᓂᒃ. 

ᐃᓘᓐᓇᒐᓚᑎᒃ ᐆᒪᔪᕐᓂᐊᖅᑏᑦ ᐊᖏᖃᑎᖃᖅᑐᑦ ᓈᒻᒪᒐᔭᕆᐊᖓ ᐊᖏᓪᓕᒋᐊᖅᑕᐅᕌᕐᔪᑉᐸᑦ ᑰᑕᖓ ᐃᒡᓗᓕᐅᑉ ᐃᒪᖓᓃᑦᑐᑦ ᓇᓄᐃᑦ ᑕᐃᒪᐃᓕᖓᑦᓯᐊᖁᓐᓇᖁᓪᓗᒋᑦ ᑕᑯᓐᓇᖅᓱᒋᑦ ᑕᐃᑲᓂ ᐱᐅᓯᐅᖃᑦᑕᖅᓯᒪᔪᑦ. 

ᐆᒪᔪᕐᓂᐊᖅᑏᑦ ᖁᔭᓐᓇᒦᖅᑐᑦ ᒐᕙᒪᒃᑯᖏᓐᓂᒃ ᓄᓇᕗᑦ ᑎᑭᖃᑦᑕᕐᓂᖏᓐᓄᑦ ᓄᓇᓕᓐᓄᑦ ᐅᖃᖃᑎᒌᒍᑎᖃᕆᐊᖅᑐᖅᓱᑎᒃ ᖃᐅᔨᔭᐅᔪᓂᒃ ᖃᐅᔨᓴᕐᓂᕐᒥᒃ. 

ᐃᓘᓐᓇᒐᓚᑎᒃ ᐆᒪᔪᕐᓂᐊᖅᑎᑦ ᐃᓱᒪᖃᖅᑐᑦ ᐅᖃᖃᑎᖃᖃᑦᑕᕈᒪᓂᕐᒥᒃ ᐆᒪᔪᕐᓂᐊᖅᑏᑦ ᑲᑎᒪᔨᖏᓐᓂᒃ ᐅᖃᖃᑎᒌᒍᑎᖃᕐᓗᑎᒃ ᐃᒡᓗᓕᐅᑉ ᐃᒪᖓᓂ ᓇᓐᓄᑦᑕᐅᒍᓐᓇᖅᑐᓄᑦ ᑰᑕᕆᔭᐅᔪᓂᒃ, ᐃᓕᓐᓂᐊᖃᑎᒌᓪᓗᑎᓪᓗ ᐃᒻᒥᓐᓂᒃ (ᑭᓯᐊᓂ ᑕᒪᓐᓇ ᐃᓱᒪᒋᔭᐅᖃᑎᒌᒍᑕᐅᔪᓐᖏᑦᑐᖅ ᐃᒡᓗᓕᒻᒥ ᓴᓂᕋᔭᒻᒥᓗ ᐆᒪᔪᕐᓂᐊᖅᑏᑦ ᑲᑎᒪᔨᖏᓐᓄᑦ). 

ᓇᓗᓇᐃᖅᑕᐅᓯᒪᔪᑦ ᐃᓱᒫᓘᑕᐅᔪᑦ:

ᐃᒡᓗᓕᒑᕐᔪᒃ
ᑲᑎᑦᓱᑎᒃ ᐊᖑᔭᐅᒍᓐᓇᖅᑐᑦ ᐊᖏᓪᓕᒋᐊᕐᓂᖏᑦ ᑐᓐᖓᕕᖃᖅᐸᑦ ᓄᑖᕐᓂᒃ ᓇᓚᐅᑦᓵᖅᑕᐅᔪᓂᒃ? ᑰᑕᖏᑦ ᑕᐃᒪᐃᑦᓴᐃᓐᓇᕐᓂᐊᖅᐸᑕ, ᐊᒥᓲᓂᖏᑦ ᓱᕙᓪᓕᐊᓗᐊᓐᖏᑦᑐᑦ; ᑐᓐᖓᕕᖃᖅᑐᖅ ᑎᑭᑦᓱᒪᔭᐅᔪᒥᒃ ᓯᕗᓂᕐᒥ - ᐊᒥᓱᓐᖑᕆᐊᕆᐊᖃᖅᑲᑦ ᐅᕝᕙᓗ ᐃᓄᐃᓴᓪᓕᒋᐊᕆᐊᖃᖅᑲᑦ? ᑲᑎᖅᓱᖅᓯᒪᔪᖃᓐᖏᒻᒪᑦ ᐊᓐᓇᒍᓐᓇᕐᓂᖏᓐᓂᒃ ᐊᑐᖃᑦᑕᖅᓱᑕ ᖃᖓᑕᔫᒃᑯᑦ ᖃᐅᔨᕐᓴᓂᐅᔪᓂᒃ; ᓇᓗᓇᐃᔭᖅᓯᒪᔪᓂᒃ ᑲᑎᖅᓱᐃᓲᖑᒐᓗᐊᕐᒪᑕ CMR-ᒥᒃ ᖃᐅᔨᓴᕐᓂᖃᖅᓱᑎᒃ. ᖃᖓᑕᔫᒃᑯᑦ ᖃᐅᔨᕐᓂᖅ ᐊᑕᐅᓯᕐᒥᒃ ᓈᓴᐅᑎᒥᒃ ᓴᖅᑮᒻᒪᑦ, ᑭᓯᐊᓂ ᐊᑕᐅᓯᐅᓐᖏᑦᑐᒥᒃ ᐊᑯᓐᓂᖃᖃᑦᑕᕐᓗᑎᒃ ᐊᐅᓚᓂᕆᔭᖏᑦ ᓇᓗᓴᐃᖅᑕᐅᒍᓐᓇᕐᒪᑕ. ᐅᖃᕈᓐᓇᑐᐃᓐᓇᖅᑐᒍᑦ ᖃᓄᐃᑦᑑᓯᒪᓂᖓᓂᒃ ᑕᐃᑲᓂ ᐊᒻᒪᓗ ᖃᓄᐃᑦᑑᓂᖓᓂᒃ ᒫᓐᓇᐅᔪᖅ, ᑭᓯᐊᓂ ᓇᓚᐅᑦᓵᕈᓐᓇᖏᑦᑐᒍᑦ ᓯᕗᓂᕐᒧᑦ ᑕᐃᒪᐃᖃᑦᑕᖅᓯᒪᒻᒪᑦ ᐊᓂᒍᖅᑐᓂ CMR-ᒧᑦ. ᐃᒪᐃᓕᖓᒻᒪᑦ ᐊᐅᓚᑦᓯᖏᓐᓂᖅ ᐆᒪᔪᕐᓂᒃ ᐊᒻᒪᓗ ᓇᓚᐅᑦᓵᓪᓚᕆᒍᓐᓇᖏᓐᓂᖅ ᓯᕗᓂᕐᒥ ᖃᓄᐃᓐᓂᐊᕐᒪᖔᑕ ᐊᒥᓲᓂᖏᑦ. ᐊᖏᓪᓕᒋᐊᒐᓛᑉᐸᑦ ᑰᑕᖓᑦ ᐅᓗᕆᐊᓇᓗᐊᓐᖏᓪᓗᓂ, ᐊᒥᓱᓐᖑᕆᐊᖅᐸᑕᓗ ᐅᓗᕆᐊᓇᑦᑕᕆᕗᑦ ᓇᓗᓂᕐᒨᕆᐊᒃᑲᓂᕐᓂᖅ. 

ᐊᓯᖏᑦ ᓄᓇᓖᑦ ᐱᒍᒪᒃᑲᓐᓂᐊᖅᑐᑦ ᓂᕕᖓᑖᕐᓂᒃ, ᑕᐃᒫᒃ ᐊᐱᕆᑉᐸᑕ ᓄᓇᓖᑦ ᑲᑐᔾᔨᖃᑎᒌᒋᐊᓖᑦ ᑐᓴᐅᒪᖃᑦᑕᐅᑎᓗᑎᒃ. ᐃᒡᓗᓕᒑᕐᔪᒻᒥ ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᑐᓴᓲᑦ ᑭᓯᐊᓂ ᓇᓄᓕᕆᔨᓂᒃ ᐅᕝᕙᓗ ᒐᕙᒪᒃᑯᖏᓐᓂᒃ ᓄᓇᕗᑦ ᑐᓴᕋᔪᐃᑦᑐᑦ ᐊᓯᖏᓐᓂᒃ ᐆᒪᔪᕐᓂᐊᖅᑏᑦ ᑲᑎᒪᔨᖏᓐᓂᒃ;

ᐅᖃᖅᑐᖃᖅᑐᖅ ᐊᒥᓱᓐᖑᕆᐊᖁᔭᐅᑉᐸᑕ, ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᑎᑎᕋᕆᐊᓖᑦ ᐊᕕᑦᑐᖅᓯᒪᔪᓂ ᐅᒪᔪᓕᕆᔨᓄᑦ ᖃᐅᔨᒃᑲᐅᑎᓗᒍ ᑖᓐᓇ ᑐᑦᓯᕌᖑᔪᖅ. 

ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᐃᓱᒪᖃᖅᑐᑦ ᒫᓐᓇ ᑰᑕᕆᔭᐅᔪᑦ ᐃᓄᐃᓴᓗᐊᕆᐊᖏᑦ ᐊᐅᓚᔾᔭᒋᐊᕈᑎᖃᕐᓂᐊᕈᑎᒃ ᓇᓄᕐᓂᒃ ᐸᕝᕕᓴᑉᐸᑦᑐᓂᒃ ᓂᕕᖓᑖᑦ ᓄᖑᓯᒪᓕᖃᑦᑕᕐᒪᑕ ᔫᓂ-ᔪᓚᐃ, ᓇᓄᐃᓪᓗ ᐃᖅᓯᓇᖅᓱᑎᒃ ᑎᑭᕌᖅᑎᓪᓗᒋᑦ ᑭᖑᓂᖓᒍᑦ. 

ᐊᐱᖅᑯᑕᐅᔪᖅ ᓇᒧᓐᖓᕋᔭᕐᒪᖔᑕ ᐊᒥᖏᑦ ᓇᓄᐃᑦ ᐃᖅᓯᓇᕐᔪᑦ, ᑕᐃᒪᐃᔪᒻᒪᑦ ᓂᕕᖓᑖᖃᕈᓐᓃᑎᓪᓗᒍ; ᐊᒥᖓ ᐆᒪᔪᕐᓂᐊᖅᑏᑦ ᑲᑎᒪᔨᖏᓐᓅᓲᖑᑦᓱᓂ ᖃᐅᔨᓴᖅᑕᐅᒌᖅᓯᒪᓕᕐᒪᑦ ᐊᒻᒪᓗ ᐊᒥᖓ ᑎᒍᔭᐅᓕᖅᓱᓂ ᓄᓇᒥᐅᑕᓕᕆᔨᒧᑦ.

ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᐊᖏᖃᑎᖃᖅᑐᑦ ᖃᖓᑕᔫᒃᑯᑦ ᖃᐅᔨᕐᓴᕐᓂᒥᒃ ᐊᐅᓚᑦᓯᖏᓐᓂᕐᒥᓪᓗ ᐊᒡᒐᒻᒧᑦ ᓇᓄᕐᒥᒃ ᐃᓄᐃᑦ ᓱᓕ ᓂᕆᒋᐊᑦᓴᖅ ᑲᔾᔮᕐᒪᑕ ᓇᓄᒥᓂᕐᓂᒃ.

ᓇᓗᓕᖅᓯᒪᔪᖃᒐᓚᑦᑐᖅ ᖃᓄᖅ ᓂᕕᖓᑖᑦ ᐊᑐᖅᑕᐅᓲᖑᒻᒪᖔᑕ, ᓲᕐᓗ, ᑕᐃᒃᑯᐊᑐᖃᐃᑦ ᐊᖑᑎᓅᖓᔪᑦ ᐊᕐᓇᓄᓪᓗ ᓂᕕᖓᑖᑦ; ᒫᓐᓇ ᐊᑐᖅᑕᐅᔪᖅ ᑐᑭᓯᑎᑦᓯᒋᐊᕈᑕᐅᒧᖅ ᓂᕕᖓᑖᑦ ᑐᓂᔭᐅᖃᑦᑕᕆᐊᖏᑦ ᐆᒪᔪᕐᓂᐊᖅᑏᑦ ᑲᑎᒪᔨᖏᓐᓄᑦ ᖃᓄᖅᑑᓕᖅᓱᑎᓪᓗ ᖃᓄᐃᓕᖓᒋᐊᕐᓂᐊᕐᒪᖔᕐᒥᒃ, ᖃᖓᒃᑯᓪᓗ ᓇᓐᓂᐊᕕᑦᓴᐅᒐᔭᕐᒪᖔᖅ.

ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᐅᖃᖅᑐᑦ ᓯᑯᖃᖅᐸᔪᒐᓗᐊᕐᒪᑦ ᔪᓚᐃᒥ ᑭᓯᐊᓂ ᓯᑯᐃᕈᑉᐸᓪᓕᐊᕙᓕᕐᒪᑦ ᔫᓂᒥ, ᑕᐃᒪᐃᓐᓂᖓᓄᑦ 2-3 ᓂᕕᖓᑖᒃᑲᓂᕐᓂᒃ ᐱᒍᒪᔪᑦ ᐅᐱᕐᖔᖅᓯᐅᑎᑦᓴᓂᒃ.

ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᖁᔭᓐᓇᒦᖅᑐᑦ ᒐᕙᒪᒃᑯᖏᓐᓂᒃ ᓄᓇᕗᑦ ᐅᓂᒃᑳᖃᕆᐊᖅᑐᕐᒪᑕ ᖃᐅᔨᔭᐅᔪᓂᒃ, ᖁᔭᓕᓪᓚᕆᑦᑐᑦ. 

ᓇᐅᔮᑦ
ᐅᑉᐱᕆᔭᐅᓐᖏᑦᑐᖅ ᑯᐸᐃᒥᐅᑦ ᐊᖑᓐᓂᐊᕆᐃᑦ 2-3-ᑐᐃᓐᓇᕐᓂᒃ ᓇᓄᕐᓂᒃ, ᐃᓱᒫᓘᑕᐅᔪᑦ ᐊᖑᓇᓱᓐᓂᕆᕙᑦᑕᖏᑦ ᑯᐸᐃᒥᐅᑦ ᐃᓄᖏᑦᑕ
ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᐅᖃᖅᑐᑦ ᐊᔾᔨᒌᑉᐸᓐᖏᒋᐊᖏᑦ ᐊᕐᕌᒍᐃᑦ ᐊᓪᓛᑦ ᓇᓄᖅᑕᓕᐹᓘᒋᐊᖓ ᐊᓪᓛᑦ ᐊᕐᕌᒍᓂ ᓯᑯᖃᖅᑎᓐᓇᒍ ᓯᑯᖃᒡᒐᐃᓐᓇᖅᑎᓪᓗᒍᓗ
ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᖁᕕᐊᑦᑐᑦ ᓇᓄᐃᑦ ᐊᐅᓚᑕᐅᓐᖏᒻᒪᑕ ᐊᒡᒐᒻᒧᑦ
ᐅᖃᖅᑐᖅ ᐃᓚᖏᑦ ᓇᓄᐃᑦ ᐊᓚᒡᒐᐃᑦᑎᑦᑕᐃᓕᓲᖑᒻᒥᒻᒪᑕ ᐃᒻᒥᓂᒃ ᒪᕐᕋᒥᑎᖅᓯᒪᑦᓱᑎᒃ ᐃᔨᖅᓯᒪᒍᒪᒧᑦ
ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᖃᐅᔨᒪᔪᑦ ᐊᒥᓱᓐᖑᐹᓪᓕᖅᓯᒪᒋᐊᖏᑦ ᓇᓄᐃᑦ; ᒫᓐᓇ ᓇᓄᖃᕐᓂᖅᓴᐹᓘᓕᖅᑐᖅ; ᓇᓄᐃᑦ ᐃᓕᓐᓂᒃ ᐅᐸᒻᒪᕆᒍᓐᓇᓕᖅᑐᑦ ᓄᓇᓕᓐᓅᕐᓗᑎᓪᓗ
ᑰᑕᐃᑦ ᐊᒥᓱᓐᖑᕆᐊᖅᑕᐅᓐᖏᑐᐊᖅᐸᑕ ᐊᒥᓱᓐᖑᐸᓪᓕᐊᑐᐃᓐᓇᓚᖓᔪᑦ ᓇᓄᐃᑦ ᓄᓇᓕᓐᓄᑦ ᑎᑭᕌᖅᑐᑦ; ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᑕᐃᒪᓐᖓᑦ ᕿᒫᑎᑦᓯᔪᑦ ᓇᓄᕐᓂᒃ; ᐊᓯᔾᔨᖅᑕᐅᓐᖏᑐᐊᖅᐸᑦ ᑰᑕ ᑐᖁᑦᓯᔪᑦᓴᐅᔮᑐᐃᓐᓇᓚᖓᔪᒍᑦ ᓇᓄᕐᓂᒃ ᐸᕝᕕᓴᖃᑦᑕᖅᑐᓂᒃ
ᑐᖁᑐᐃᓐᓇᕈᒪᓐᖏᑕᕋᓗᐊᕗᑦ ᑭᓯᐊᓂ ᐃᓅᓯᕆᔭᐅᔪᓂᒃ ᓴᐳᔾᔨᒋᐊᖃᕋᑦᑕ ᐊᑦᑕᓇᖅᑐᒦᑎᑦᓯᑦᑕᐃᓕᓗᑕᓗ; ᓄᓇᓖᑦ ᖁᕕᐊᑉᐳᑦ CO-ᑕᖃᕐᒪᑦ ᓄᓇᓕᓐᓂ ᐃᑲᔪᖅᐸᑦᑐᓂᒃ ᑕᒪᒃᑯᓄᖓ ᐃᓱᒫᓘᑕᐅᔪᓄᑦ
ᐊᒥᓱᑦ ᐃᓄᐃᑦ ᐊᐅᓪᓛᖅᓯᒪᖃᑦᑕᓲᖑᒍᓐᓃᖅᑐᑦ ᐊᒥᓲᓗᐊᕐᓂᑯᖏᓐᓄᑦ ᓇᓄᐃᑦ
ᐃᓄᐃᑦ ᓯᓂᑉᐸᔪᔪᑦ ᓄᓇᑐᐃᓐᓇᕐᒥ ᑐᐱᖃᕋᑎᓪᓘᓐᓃᑦ ᐊᓯᓂ ᐅᕝᕙᓗ ᕿᓚᓗᒃᑭᐊᖅᓯᒪᑦᓱᑎᒃ ᑭᓯᐊᓂ ᑕᐃᒪᐃᑦᓱᓐᓇᐃᓪᓕᔪᑦ
ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᖁᔭᓐᓇᒦᖅᑐᑦ ᒐᕙᒪᒃᑯᖏᓐᓂᒃ ᓄᓇᕗᑦ ᑐᓴᕋᑦᓴᑦᓯᐊᖑᒻᒪᑕ ᓇᖏᐊᕐᓇᖅᑐᒦᒐᑎᓪᓗ ᐊᒥᓲᓂᖏᑦ ᓇᓄᐃᑦ
ᓴᓪᓕᖅ
ᐊᑕᖏᖅᑐᓂᒃ ᑲᑎᖅᓯᒪᔪᓂᒃ ᕿᒥᕐᕈᓂᖅᑕᖃᕆᐊᓕᒃ ᐃᒡᓗᓕᐅᑉ ᐃᒪᖓᓂ ᐊᖏᖃᑎᒌᒍᑎᑕᖃᕐᓂᐊᕐᒪᑦ ᐊᐅᓚᑦᓯᓂᕐᒧᑦ ᐸᕐᓇᐅᑎᒥᒃ, ᑕᐃᒪᐃᓕᐅᕐᒪᑕ ᐊᓯᖏᑦ ᓄᓇᓖᑦ ᐊᒻᒪᓗ ᒐᕙᒪᒃᑯᖏᑦ ᓄᓇᕗᑦ ᑐᓴᓛᖅᑐᑦᓴᐅᓕᖅᓱᑎᒃ ᑖᒃᑯᓇᓐᖓᑦ ᒫᓐᓇᒫᒃᑯᑦ
ᐊᒥᓲᓂᖏᑦ ᓈᒻᒪᑦᑑᔮᖅᑐᑦ, ᖃᑦᓯᐅᓂᐊᓕᖅᑲᓪᓕ ᑰᑕᖓ? ᒫᓐᓇ 106-ᖑᒻᒪᑦ ᓱᓕᓪᓗ ᓇᓄᐃᑦ ᓄᖑᓕᓗᐊᕋᑎᒃ. ᖃᓄᖅ ᐊᖏᓪᓕᒋᐊᕈᓐᓇᖅᑲᕗᑦ ᑰᑕ ᓴᐳᔾᔨᓂᕐᒧᑦ ᑐᖁᑕᐅᔪᑦ ᐃᓚᓐᖓᐃᒍᑕᐅᕙᒻᒪᑕ ᑰᑕᓂᒃ ᓱᓕ ᐊᑦᑐᐃᓂᖃᕐᒪᑦ.

ᐃᓚᒍᑦᓯᐅᔾᔨᓯᒪᓂᖅ ᐃᓄᐃᑦ ᖃᐅᔨᒪᔭᑐᖃᖓᓐᓂᒃ ᐃᑲᔪᕐᓂᖃᖅᓯᒪᕙ? ᐄ, ᖃᐅᔨᓴᕐᓂᐅᑉ ᐋᖅᑭᓱᖅᑕᐅᓂᖓᓄᑦ, ᖃᐅᔨᕐᓴᕐᓂᕐᒧᑦ ᓇᓄᐃᑦ ᐱᐅᓯᖏᓐᓂᒃ ᓯᑯᒥ ᐅᕝᕙᓗ ᓇᔪᒐᖃᕐᓂᖅ ᑕᕆᐅᕐᒥᒃ ᓯᑯᓂᓪᓗ ᐊᑐᕐᓗᑎᒃ ᐱᕙᓪᓕᐊᑎᑦᓯᕐᓂᒥᒃ ᖃᐅᔨᓴᕐᓂᕐᒥᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑐᓐᖓᕕᖃᕐᓗᑎᒃ, ᐊᒻᒪᓗ ᐃᓚᒍᑦᓯᐅᔾᔨᓂᖅ ᑲᑎᓪᓗᑎᒃ ᐊᖑᔭᐅᒍᓐᓇᖅᑐᓄᑦ
ᐊᒥᓱᓐᖑᖅᓯᒪᔪᕆᔭᕗᓪᓕ ᓇᓄᐃᑦ ᑕᑯᖃᑦᑕᖅᑕᑦᑎᒍᑦ; ᐱᒻᒪᕆᐅᕗᖅ ᑕᒪᒃᑯᐊ ᑎᑎᕋᖅᑕᐅᕙᓪᓕᐊᑉᐸᑕ ᓯᕗᓂᑦᑎᓅᖓᔪᑦ
ᖃᐅᔨᔭᐅᔪᑦ ᐊᑦᑐᐃᓂᐊᖅᑐᑦ ᓄᓇᕐᔪᐊᕐ ᑲᔾᔨᖓᓂ ᐅᑭᐅᖅᑕᖅᑐᒥᐅᓂᒃ ᐃᓄᓐᓂᒃ, ᓄᓇᕗᒻᒥᐅᓂᑐᐃᓐᓇᐅᖏᑉᑦᑐᖅ, ᓲᕐᓗ ᐊᑭᕋᖅᑐᖅᑏᑦ. ᖃᐅᔨᒪᓪᓚᕆᓐᖏᑦᑎᒍᑦ ᐊᒥᓱᓐᖑᕆᐊᕆᐊᖃᕐᒪᖔᖅ ᑰᑕ, ᑭᓯᐊᓂ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᑕᖃᖅᑐᖅ ᐊᒻᒪᓗ ᐊᐅᓚᑦᓯᓂᕐᒧᑦ ᐸᕐᓇᐅᑎᓂᒃ ᓯᕗᓂᑦᑎᓐᓂ. ᖃᖓᑕᔫᒃᑯᑦ ᖃᐅᔨᕐᓴᕐᓂᐅᔪᖅ ᐆᑦᑐᕋᐅᑕᐅᓯᒪᒻᒪᑦ ᓄᓇᓄᒻᒧᑦ, ᖃᓄᖅᑑᕆᐊᖃᖅᑐᒍᑦ ᐊᐅᓚᑦᓯᓂᕐᒧᑦ ᐸᕐᓇᐅᑎᓅᖓᔪᓄᑦ. (ᖃᖓᑕᔫᒃᑯᑦ ᖃᐅᔨᕐᓴᕐᓂᒧᑦ ᐊᓯᔾᔨᕆᐊᓕᕗᑦ ᑕᑯᓐᓇᖅᑕᐅᓂᖓ ᐊᐅᓚᑦᓯᓂᕐᒧᑦ ᐸᕐᓇᐅᑎᐅᑉ ᐊᒻᒪᓗ ᓇᓄᕐᓂᒃ ᐊᐅᓚᑦᓯᓂᐅᑉ; ᓴᐳᑎᒍᓐᓇᖅᑕᕗᑦ ᐊᐅᓚᓂᕆᔭᕗᑦ ᐊᑐᖅᑕᐅᕙᒻᒪᑕ ᐊᒥᓱᓂ ᐆᒪᔪᕐᓂ ᓄᓇᕐᔪᐊᕐᒥ ᐊᒻᒪᓗ ᓄᓇᕗᒻᒥ ᒪᑯᓄᖓ ᓲᕐᓗ ᑑᒑᓕᓐᓄᑦ ᐊᓪᓚᓐᖑᐊᓄᑦ, ᐅᒥᒻᒪᓐᓄᑦ, ᑐᑦᑐᓄᑦ).

ᓇᓄᐃᑦ ᖃᑦᓯᐅᓂᖏᑦ ᖃᐅᔨᒪᔭᐅᒋᐊᓖᑦ ᐅᒥᐊᕐᔪᐊᑦ ᐃᖏᕐᕋᖃᑦᑕᖏᓐᓂᖏᓐᓂ ᓄᓘᔮᓐᓄᑦ
ᐊᒥᓲᓂᖅᓴᐅᒋᐊᓕᒥᓂᐅᒐᓗᐊᑦ ᓇᓄᐃᑦ ᖃᖓᑕᔫᒃᑯᑦ ᓈᓴᖅᑕᐅᑎᓪᓗᒋᑦ, ᖃᐅᔨᒪᔪᐃᓐᓇᐅᒐᑦᑕ ᐊᒥᓱᓐᖑᖅᓯᒪᒋᐊᖏᑦ ᐊᕐᕌᒍᓂ ᖁᓕᓂ ᐊᓂᒍᖅᑐᓂ
ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ ᓈᒻᒪᓴᖅᑐᑦ ᖃᐅᔨᔭᐅᔪᓂᒃ
ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᐃᓱᒫᓘᑎᖃᖅᑐᑦ ᑰᑕᖃᓐᖏᓐᓂᖏᓐᓂᒃ ᑯᐸᐃᒥ ᓇᓄᕐᓂᒃ ᑕᑯᔪᖃᕐᓂᖏᒻᒪᑦ ᓄᓇᓐᖑᐊᒥ ᖃᖓᑕᔫᒃᑯᑦ ᖃᐅᔨᓴᖅᑎᓪᓗᒋᑦ
ᐅᑭᐅᖅᑕᖅᑐᖓ ᑯᐸᐃ ᐅᖃᖃᑕᐅᒋᐊᓕᑦ ᖃᐅᔨᔭᐅᔪᑦ ᒥᑦᓴᐃᓐᓄᑦ
ᐊᒥᓱᓐᖑᐸᓪᓕᐊᑐᐃᓐᓇᕐᒪᑕ ᓇᓄᐃᑦ ᓄᑲᐅᑦ ᑕᑯᔭᐅᖃᑦᑕᖅᑐᑦ ᐊᖑᔭᐅᕙᑦᑐᓪᓗ - ᐊᑎᖅᑕᓛᑦ ᐃᓚᐅᕙᑦ ᖃᖓᑕᔫᒃᑯᑦ ᖃᐅᔨᓴᖅᑕᐅᔪᓂ
ᑭᓐᖓᐃᑦ
ᖁᕕᐊᓱᑦᑐᒐᑦ ᐊᑐᕆᐊᑦᓴᖅ ᖃᖓᑕᔫᒃᑯᑦ ᖃᐅᔨᓴᕐᓂᐅᔪᓂᒃ ᐊᐅᓚᑕᐅᒐᑎᓪᓗ ᓇᓄᐃᑦ
ᐃᓄᑐᖃᐃᑦ ᐅᖃᖅᑐᑦ ᕿᒫᑎᑕᐅᖃᑦᑕᖁᔨᒐᑎᒃ ᐆᒪᔪᕐᓂᒃ ᐊᖑᓇᓱᓐᓂᐊᓐᖏᑐᐊᕈᕕᒋᑦ ᐊᑐᕐᓂᐊᖏᒃᑯᕕᒋᓪᓗ
ᐃᓱᒫᓘᑕᐅᔪᑦ ᓄᓘᔮᒃᑯᑦ ᐊᖅᑯᑎᖓᑦ ᐊᒻᒪᓗ ᓯᑯᓯᐅᕐᓂᖅ ᐊᑦᑐᐃᓂᖃᑐᐃᓐᓇᕆᐊᓕᒃ ᓇᓄᕐᓂᒃ, ᐅᓚᕕᓪᓗᑎᒃ ᓇᓄᐃᑦ ᐃᖏᕐᕋᕕᒋᕙᑦᑕᖏᓐᓂᒃ ᐊᒻᒪᓗ ᓇᓄᕐᓂᒃ ᑭᓐᖓᓅᖓᑎᑦᓯᓂᖅᓴᐅᓗᑎᒃ ᐅᕝᕙᓗ ᓪᓕᒧᑦ, ᐊᑦᑐᖅᑕᐅᓂᖃᑐᐃᓐᓇᕆᐊᖃᖅᓱᑎᓪᓗ ᓇᑦᓯᕐᓂᒃ
ᐃᒡᓗᓕᒃ/ᓴᓂᕋᔭᒃ
ᑕᐃᒪᐃᓕᐅᕐᒪᑕ ᐊᓯᖏᓐᓂ ᓄᓇᓕᓐᓂ ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᐅᖃᖅᓯᒪᔪᑦ ᐃᑲᔪᖅᓯᓂᕋᖅᓱᑎᒃ ᖃᖓᑕᔫᒃᑯᑦ ᖃᐅᔨᓴᕐᓂᐅᕙᑦᑐᓂᒃ
ᓇᓗᓇᐃᖅᓯᔪᑦ ᖃᐅᔨᔭᐅᔪᑦ ᓇᓗᓇᐃᖅᓯᒍᑕᐅᒋᐊᖏᑦ ᐊᒥᓲᓂᖏᓐᓂᒃ
ᑲᐴᑎᑐᖅᑎᑕᐅᖃᑦᑕᖁᓐᖏᑦᑐᑦ ᓇᓄᕐᒥᒃ
ᖃᐅᔨᔭᐅᔪᖅᑲᐃ ᐊᒥᓱᓐᖑᕆᐊᕈᑕᐅᓂᐊᖅᐸᑦ ᐃᒡᓗᓕᐅᑉ ᐃᒪᖓᓂᒃ ᑲᑎᓪᓗᑎᒃ ᐊᖑᔭᐅᒍᓐᓇᖅᑐᓂᒃ?

ᑭᐅᔭᐅᔪᖅ ᑐᑦᓯᕌᖅ ᐆᒪᔪᕐᓂᐊᖅᑏᑦ ᑲᑎᒪᔨᖏᓐᓃᓐᖔᕆᐊᖃᕆᐊᖓ ᑐᑭᓯᑎᑦᓯᒋᐊᖅᓱᑎᒃ ᐊᐅᓚᓂᐅᔪᓂᒃ
ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᓈᒻᒪᑦᓴᖃᑦᑕᓐᖏᓐᓂᕋᖅᑐᑦ ᑐᓂᐅᖅᑲᖅᑕᐅᓂᕆᕙᑦᑕᖏᓐᓂᒃ ᓂᕕᖓᑖᑦ ᓄᓇᓕᓐᓄᑦ ᐊᕕᑦᑐᖅᓯᒪᔪᓂ ᐆᒪᔪᓕᕆᔨᓄᑦ

